ﬁ XUNTHA DE GALICIA INFORMACION AOS MEDIOS

Secretaria Xeral de Comunicacidn Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR NO COMPLEXO ADMINISTRATIVO
DE SAN CAETANO O DIA DE 14 DE XUNO DE 2007,
BAIXO A PRESIDENCIA DO SR. D.
EMILIO PEREZ TOURINO

ACORDOS
VICEPRESIDENCIA DA IGUALDADE E DO BENESTAR

= Acordo polo que se nomean representantes da Comunidade Auténoma de Galicia na
Comisién Mixta de Transferencias da Administracion do Estado-Xunta de Galicia

= Acordo polo que se autoriza a sinatura dunha addenda ao convenio de colaboracion
entre a Vicepresidencia da Igualdade e do Benestar e o Concello de Carnota para a
creacion dunha escola infantil 0-3 integrada na Rede galega de escolas infantis 0-3
(Galescola)

» Acordo polo que se autoriza a sinatura dun convenio de colaboracion entre a
Vicepresidencia da Igualdade e do Benestar e a Asociacion de pais, profesionais e
amigos das persoas con discapacidade intelectual (Special Olympics Galicia) para a
realizacion de actividades de formacion, ocio e deportivo-terapeuticas dirixidas a
persoas con discapacidade intelectual de Galicia, e as suas familias

= Acordo polo que se autoriza a adquisicion de compromisos de gastos de caracter
plurianual na orde pola que se aproban as bases que rexerdn a convocatoria de
bolsas destinadas a realizacién de practicas nos centros de menores dependentes da
Vicepresidencia da Igualdade e do Benestar

CONSELLERIA DE PRESIDENCIA, ADMINISTRACIONS PUBLICAS E XUSTIZA

= Acordo polo que se fixa o médulo para a distribucién do crédito que figura nos
orzamentos xerais da Comunidade Autonoma para 2007, destinado a subvencionar
os gastos de funcionamento dos xulgados de paz

= Acordo polo que a Xunta de Galicia aprecia a necesidade de formular ao Goberno
central requirimento de incompetencia, de conformidade co establecido no artigo 63
da Lei organica 2/1979, do 3 de outubro, do Tribunal Constitucional, en relacion a
orde pola que se establecen as bases reguladoras e se convoca a concesion de
subvencions para a realizacion de programas de cooperacion e voluntariado sociais
con cargo & asignacion tributaria do imposto sobre a renda das persoas fisicas

= Acordo polo que se ratifica o Acordo asinado polo conselleiro de Presidencia,
Administraciéns Publicas e Xustiza e as organizaciéns sindicais o pasado 11 de xufio
de 2007, sobre medidas retributivas dos empregados publicos

CONSELLERIA DE INNOVACION E INDUSTRIA
= Acordo polo que se declara municipio turistico galego o concello de Rianxo
CONSELLERIA DO MEDIO RURAL

» Acordo polo que se autoriza a Conselleria do Medio Rural para a sinatura dun
convenio de colaboraciéon coas organizacions profesionais agrarias Xobvenes
Agricultores, Unidns Agrarias e Sindicato Labrego Galego para a dotacion de medios
materiais vinculados ao mantemento de actividades de interese agrario

CONSELLERIA DE CULTURA E DEPORTE
= Acordo polo que se aproba o Plan de lectura de Galicia

» Acordo polo que se autoriza a sinatura dun convenio de colaboracion entre a
Conselleria de Cultura e Deporte e a Federacion Galega de Baloncesto co fin de
coadxuvar aos gastos ordinarios da federacion e para a sua fixacién, de comun
acordo, dun programa de actividades de promocion e desenvolvemento da sua
modalidade

CONSELLERIA DE SANIDADE

» Acordo polo que se autoriza a subscricion dun convenio de colaboracion entre a
Conselleria de Sanidade e a Fundacién Monte do Gozo para o desenvolvemento do
programa terapéutico-educativo Proxecto Home

» Acordo polo que se autoriza a subscricion dun convenio de colaboracion entre a
Conselleria de Sanidade e a Fundacion Monte do Gozo para a realizacion de obras de
acondicionamento e mellora das instalacions existentes no pazo de Guizamonde

= Acordo polo que se autoriza a clausula adicional segunda ao concerto de data 16 de
xaneiro de 2006 subscrito entre o Instituto Médico Quirdrgico San Rafael e o
Servizo Galego de Saude pola que se actualizan a carteira de servizos, 0s conceptos
facturables, as tarifas aplicables e o importe estimado para o ano 2007

» Acordo polo que se autoriza a clausula adicional segunda ao concerto de data 16 de
xaneiro de 2006 subscrito entre o Instituto Policlinico La Rosaleda e o Servizo
Galego de Saude pola que se actualizan a carteira de servizos, 0s conceptos
facturables, as tarifas aplicables e o importe estimado para o ano 2007

= Acordo polo que se autoriza a clausula adicional segunda ao concerto de data 16 de
xaneiro de 2006 subscrito entre o Instituto Policlinico Santa Teresa e 0 Servizo
Galego de Saude pola que se actualizan a carteira de servizos, 0s conceptos
facturables, as tarifas aplicables e o importe estimado para o ano 2007

» Acordo polo que se autoriza a subscricion dun convenio de colaboracion entre a
Conselleria de Sanidade e a Universidade de Santiago de Compostela para o apoio
tecnoléxico e o desenvolvemento de actividades de formacion sobre a anélise
estatistica e tratamento de datos aplicados a epidemioloxia

INFORMES

CONSELLERIA DE POLITICA TERRITORIAL, OBRAS PUBLICAS E
TRANSPORTES

» Informe polo que se d& conta ao Consello da Xunta da declaracion de emerxencia da
obra: “Reparaciéon do camifio municipal de Paradela-Bemil, no lugar de Paradela, no
Concello de Caldas de Reis” por un importe de valor de 20.056,91 euros

» Informe polo que se da conta ao Consello da Xunta da declaracion de emerxencia da
obra: “Reparacién da ponte no rio Sanxumil, no Concello de Caldas de Reis”, por
importe de 28.278,88 euros

» Informe polo que se da conta ao Consello da Xunta da declaracion de emerxencia da
obra: “Reparaciéon da ponte no rio Sanxumil-Casal do Mato, no concello de Caldas
de Reis”, polo importe de 34.600,09 euros

» Informe polo que se da conta ao Consello da Xunta da declaracion de emerxencia da
obra: “Reparaciéon da ponte municipal de Curras, no lugar de Caleiro, no Concello de
Vilanova de Arousa”, por unha contia aproximada de 29.252,57 euros

» Informe polo que se d& conta ao Consello da Xunta da declaracion de emerxencia da
obra: “Reparacion do contorno da ponte de Saide, no camifio de Rial, Concello de
Poio”, por unha contia aproximada de 181.515,26 euros

» Informe polo que se d& conta ao Consello da Xunta da declaracion de emerxencia da
obra: “Reparacién da estrada municipal do muifio da Seca ao centro cultural de
Corbillén en Cambados”, por unha contia aproximada de 17.716,16 euros

Gabinete de Comunicacion

San Caetano, s/n - 15704 Santiago de Compostela
Tel.: 981 541 238/42/51 - Fax: 981 541 252/41
Correo-e: gabinete@xunta.es



INFORMACION AOS MEDIOS

Consello da Xunta

CONSELLERIA DE SANIDADE

» Informe sobre o Programa Galego de

Alimentacion (PASEA)

A VICEPRESIDENCIA DA IGUALDADE E DO BENESTAR CONVOCA 39
PRAZAS DE BOLSEIROS PARA REALIZAR PRACTICAS NOS 13 CENTROS DE
ATENCION A MENORES DEPENDENTES DESTE DEPARTAMENTO

= O Goberno galego aprobou hoxe as bases que rexeran esta convocatoria de bolsas
para o curso escolar 2007-2008

O Consello da Xunta deulle o visto e prace a orde pola que se aproban as bases que
rexeran a convocatoria de bolsas para a realizacion de practicas nos centros de
atencién a menores dependentes da Vicepresidencia da Igualdade e do Benestar.
Tratase dunha iniciativa que este departamento autonomico financiara con
54.990.000 euros.

En concreto, a Vicepresidencia da Igualdade e do Benestar convoca 39 bolsas, -13 na
Corufia, 5 en Lugo, 11 en Ourense e 10 en Pontevedra- para a realizacion de
practicas, en todos os centros de menores dependentes da Vicepresidencia, entre o 1
de outubro de 2007 e o 30 de xufio de 2008. Os bolseiros gozaran de aloxamento e
mantenza gratuita no centro que lles corresponda, durante o vindeiro curso escolar,
asi como de axudas para sufragar os gastos ocasionados polo pagamento das
matriculas académicas e do material escolar. Ao remate das suas practicas, recibiran
un diploma acreditativo e seranlles recofiecidos 2 créditos de libre configuracién a
aqueles rapaces que cursen estudos nalgunha das tres universidades galegas.

Poderan participar na convocatoria os residentes en Galicia que estean cursando ou
teflan rematado estudos universitarios ou de formacién profesional de grao superior
(FP2), que sexan menores de 25 anos e que non tefian desfrutado con anterioridade a
esta convocatoria de axudas ou doutra similar durante mais de un ano. Outro
requisito para os solicitantes € non padeceren enfermidade ou limitacion fisica que lles
impida o normal desenvolvemento das actividades.

O prazo de presentacion das solicitudes serda dun mes contado a partir do dia seguinte
ao da publicacion da orde no DOG. As persoas interesadas deberan presentar as
solicitudes nos rexistros das delegacions provinciais da Vicepresidencia da Igualdade e
do Benestar da Corufia, xunto coa documentacion pertinente que se detalla na orde
publicada no Diario Oficial de Galicia.

O GOBERNO GALEGO DESTINA 180.000 EUROS AO FINANCIAMENTO DE
ACTIVIDADES FORMATIVAS, TERAPEUTICAS E DE OCIO PARA PERSOAS
CON DISCAPACIDADE INTELECTUAL

* O Consello da Xunta autorizou hoxe a sinatura dun convenio de colaboracion coa
asociacion de pais, profesionais e amigos das persoas con discapacidade intelectual
Special Olympics

A Vicepresidencia da Igualdade e do Benestar da Xunta destinara 180.000 euros ao
financiamento de actividades de formacion, ocio e deportivo-terapéuticas dirixidas a
persoas con discapacidade intelectual de Galicia, e as suas familias. Este orzamento
investirase a través da sinatura dun convenio de colaboracion entre este
departamento autondmico e a asociacion de pais, profesionais e amigos das persoas
con discapacidade intelectual, Special Olympics, que hoxe foi autorizado na reunién
do Consello da Xunta.

Mediante a sinatura deste convenio, levaranse a cabo actividades que contribdan a
favorecer a integracién e fomentar a convivencia entre usuarios de asociacions e
centros de discapacitados con atraso intelectual da Comunidade, prestando tameén un
servizo de apoio, alivio e descanso temporal aos coidadores. Con este fin,
organizaranse actividades de formacién, de ocio, deportivas e deportivo-terapéuticas,
e varias actividades dirixidas especificamente as familias.

As actividades formativas inclien xornadas de xogos deportivos, a realizacion da
xornada de voluntariado Special Olympics Galicia, asi como a celebracién do curso de
formacién Special Olympics.

As actividades de ocio inclien a realizacion de campamentos de veran nos meses de
xullo e agosto, concursos e programas de vacaciéns, coas cales se pretende
favorecer as relacions interpersoais entre os asistentes, ao tempo que se fomenta a
convivencia entre as asociacions e centros de toda a comunidade.

A oferta deportiva abrangue xogos de deportes minoritarios, baloncesto, campo a
través, maratén, atletismo, futbol sala e as ligas provinciais Special Olympics Galicia,
asi coma campionatos a nivel estatal e mesmo internacional en varias modalidades, e
actividades coa Fundacion Real Club Celta de Vigo. A programacion deportivo-
terapéutica céntrase nos campamentos de terapia ecuestre.

O CONSELLO APROBA O NOMEAMENTO DOS REPRESENTANTES DE
GALICIA NA COMISION MIXTA DE TRANSFERENCIAS ADMINISTRACION DO
ESTADO-XUNTA DE GALICIA

O Consello da Xunta aprobou, na sua reunién desta mafia, o nomeamento dos
representantes de Galicia na reuniéon da Comisiéon Mixta Administracion do Estado-
Xunta de Galicia, que, previsiblemente, tera lugar o vindeiro dia 19 de xufio.

O nomeamento dos vogais que asisten a esta reunion realizase en funcién da teméatica
das materias que se van tratar na reuniéon da Comisién Mixta de Transferencias, da
cal é vicepresidente, o vicepresidente da Xunta, Anxo Quintana e secretario, o
secretario xeral e de Relacions Institucionais, Antonio Losada.

A relacidon dos representantes de Galicia nesta Comision, da cal se dard traslado ao
Goberno central, queda como segue:

Vicepresidente:
-Vicepresidente da Xunta, Anxo Quintana Gonzalez

Vogais:
-Conselleiro de Presidencia, Administracions Publicas e Xustiza,
José Luis Méndez Romeu.
-Conselleiro de Economia e Facenda, José Ramon Fernandez
Antonio.
-Conselleira de Educaciéon e Ordenacion Universitaria, Laura
Sanchez Pifion.
-Conselleira de Sanidade, Maria José Rubio Vidal.
-Conselleiro de Traballo, Ricardo Varela Sanchez.
-Secretaria xeral de Igualdade, Carme Adan Villamarin.
-Representante do grupo parlamentario do PP, José Antonio Orza
Fernandez.
-Representante do grupo parlamentario dos socialistas de Galicia,
Xaquin Maria Ferndndez Leiceaga.
-Representante do grupo parlamentario do BNG, lago Tabarés
Pérez-Pifieiro.

Secretario:
-Secretario xeral e de Relaciéns Institucionais, Antonio Losada
Trabada.

A  XUNTA FORMULARALLE AO GOBERNO UN REQUIRIMENTO DE
INCOMPETENCIA PARA QUE GALICIA ASUMA A XESTION DAS
SUBVENCIONS DESTINADAS A FINS SOCIAIS DO IRPF

= O Consello da Xunta acordou impugnar a orde do Estado que regula as
subvencions para programas de cooperaciéon e voluntariado social con cargo a
asignacion orzamentaria do IRPF

O Consello da Xunta acordou na sua reunion de hoxe formularalle ao Goberno central
un requirimento de incompetencia da Orde TAS/1051/2007 do 18 de abril por
entender que invade as competencias da Administracion autbnoma galega. Esta orde
establece as bases da convocatoria de subvencidéns para a realizacion de programas
de cooperacion e voluntariado sociais con cargo a asignacion tributaria do imposto
sobre a renda das persoas fisicas.

O Goberno galego considera que o Estado debe retirar esta orde ao entender que non
lle corresponde regular as subvencidéns que se destinan a entidades que desenvolven
programas de accion social, dado que as competencias en asuntos sociais son
exclusivas da Comunidade Autonoma. Desde o ano 1982 a Xunta de Galicia ten
asumidas as competencias en asistencia social, tal e como fixa o Estatuto de
autonomia de 1981, motivo polo que entende que lle corresponde a4 Xunta e non ao
Estado a asignacion desa porcentaxe do IRPF dentro do territorio galego.

A Xunta de Galicia non comparte que o Goberno central lles atribla en exclusiva
nesta orde &s instancias estatais a regulacion de detalle da asignacion a fins sociais
dunha porcentaxe do IRPF, nin o establecemento dun réxime uniforme na regulacion
do procedemento para obter as subvenciéns correspondentes.

A orde aprobada polo Estado o 18 de abril regula non sé as condicions e
procedemento de concesidon das subvencions, senén que tamén lle atrible ao
Ministerio a totalidade das funcidons de execucion administrativa, como son a xestion,
concesion e pagamento das axudas.

O Goberno galego entende que con esta orde o Estado invade competencias da
Administracion galega, polo que aprecia a necesidade de formularlle ao Goberno
central un requirimento de incompetencia, de conformidade co establecido no artigo
63 da Lei organica 2/1979, do 3 de outubro, do Tribunal Constitucional, e resérvase o
dereito de acudir ao Alto Tribunal no caso de que a resposta non sexa positiva.

A XUNTA ACHEGARA 561.000 EUROS AOS CONCELLOS PARA
SUBVENCIONAR OS GASTOS DE FUNCIONAMENTO DOS XULGADOS DE
PAZ

= O Consello aprobou fixar os médulos para a distribucion destas axudas en funcién
da poboacion

A Xunta de Galicia achegard un total de 561.026,72 euros aos concellos para
subvencionar os gastos de funcionamento dos xulgados de paz. Asi o0 aprobou esta
mafia o Consello, que acordou fixar os médulos para a distribucién do crédito que
figura nos orzamentos xerais da Comunidade Auténoma para 2007.

Neste sentido, as axudas aos municipios para sufragar estes gastos modularanse en
funcién da poboaciéon da seguinte maneira:

Habitantes Contia anual
De O a 499 444 A7€
De 500 a 999 800,00€
De 1.000 a 2.999 1.500,00€
De 3.000 a 4.999 2.180,00€
De 5.000 a 6.999 2.650,00€
De 7.000 a 10.999 3.100,00€
De 11.000 a 16.000 3.179,08€
De mais de 16.000 4.215,67€

A cantidade destinada para o funcionamento dos xulgados de paz foi aumentada nun
16,71% do orzamento orixinal para establecer unhas contias mais acordes cos gastos
reais destes xulgados e cunha distribucién economica por concello na lifia das
subvencions aos xulgados de paz xestionada no eido do Ministerio de Xustiza.

Recibiran estas axudas un total de 270 concellos galegos; 80 deles da provincia da
Coruiia, 58 de Lugo, 83 da provincia de Ourense e 49 da provincia de Pontevedra.

O PERSOAL DA ADMINISTRACION GALEGA PODERA COBRAR O 100% DO
COMPLEMENTO ESPECIFICO NAS 14 PAGAS ANUAIS

= Asi se recolle nun acordo adoptado hoxe polo Consello que ratifica o acordo
asinado pola Conselleria de Presidencia e organizacions sindicais

= Deste acordo historico, que tera un custo global de 117 millbns de euros,
beneficiaranse unhas 140.000 persoas

O Consello da Xunta ratificou hoxe o contido do acordo que asinou o pasado luns o
conselleiro de Presidencia con representantes das organizacions sindicais CIG,
CC.00, UGT e CSI-CSIF, que permitirda que o persoal da Administracion publica
galega (arredor de 140.000 persoas) igualara o importe das 14 pagas incluindo de
xeito progresivo o importe do complemento especifico tamén nas extras, ata chegar
ao 100% en 2009. Este acordo histérico, que atende unha antiga reivindicacion dos
traballadores da funcién publica, supora un custo global de 117 millons de euros.

Beneficiaranse deste acordo o persoal funcionario da administracion xeral, o persoal
funcionario docente non universitario, os profesores de relixion dependentes da
Conselleria de Educacién e Ordenacion Universitaria, o persoal estatutario e o persoal
funcionario do Servizo Galego de Saude de Galicia, e o persoal laboral ao cal lle € de
aplicacion o IV Convenio Colectivo Unico.

Contido do acordo

Segundo o texto subscrito, o complemento especifico anual do persoal incluido no
ambito de aplicacién deste acordo experimentara nas mensualidades correspondente a
xufo e decembro o0s seguintes incrementos:

= Xufio de 2007: 23,87% do complemento especifico

= Decembro 2007: 23,87% do complemento especifico

=  Xufio 2008: 33,33% do complemento especifico

= Decembro 2008: 66,66% do complemento especifico

= Xufio 2009: 66,66% do complemento especifico

= Decembro 2009: 100% do complemento especifico

O complemento especifico do persoal docente non universitario inclie: a sta parte
xeral, polo desempefio de 6rganos de goberno unipersoais, polo desempefio de postos
de traballo docentes singulares, polo desempefio de postos de traballo de funcion de
inspeccién educativa e o complemento de formacion permanente (sexenios). Pola sua
banda, as retribucions do persoal laboral incrementaranse nunha contia anual
equivalente a que resulte para os funcionarios publicos. Ao persoal estatutario
aplicaranselle as mesmas porcentaxes sobre o seu complemento especifico. A
duracion deste acordo estenderase ata o dia 31 de decembro de 2009

A XUNTA DE GALICIA DECLARA O CONCELLO DE RIANXO MUNICIPIO
TURISTICO GALEGO

» A Conselleria de Innovacion e Industria elevara ao Consello da Xunta a proposta de
acordo

O Consello da Xunta autorizou hoxe a declaracién de Rianxo como municipio turistico
galego, de acordo co establecido no Decreto 39/2001, do 1 de febreiro, polo que se
regulan este tipo de declaraciéns. A proposta, presentada polo propio Concello, foi
valorada e aprobada por unha Comision de Valoracion presidida polo director xeral de
Turismo e foi elevada esta mafia ao Consello da Xunta pola Conselleria de Innovacion
e Industria.

A Comision de Valoracién constatou o cumprimento por parte de Rianxo dos
requisitos establecidos na normativa para ser declarado municipio turistico, que tefien
gue ver coa afluencia de visitantes, os atractivos turisticos do destino e os servizos
publicos disporiibles, tales como rede de sumidoiros, recollida de lixo, seguridade e
proteccién civil, ordenamento urbanistico, informacion turistica e proteccién do
contorno natural.

Segundo establece a normativa, a declaracion de municipio turistico supora para
Rianxo, entre outros beneficios, un criterio especifico de prioridade nos beneficios que
se poidan derivar dos plans de desenvolvemento e mellora do sector turistico que
acometa a Xunta, a suUa inclusion, con caracter preferente, nos plans provinciais de
cooperacion de obras e servizos, e a prioridade na concesion de axudas e subvencions
da Administracion turistica para a potenciacion de programas locais de
desenvolvemento e de potenciacion e promocion dos recursos turisticos.

MEDIO RURAL COLABORA COAS ORGANIZACIONS PROFESIONAIS
AGRARIAS PARA O MANTEMENTO DE BENS INMOBLES DESTINADOS AO
FOMENTO DO TECIDO SINDICAL MEDIANTE UNHA ACHEGA ECONOMICA
DE 6 MILONS DE EUROS

= Con este convenio preténdese incentivar a funcién vertebradora do entramado
social do medio rural

= Estas cantidades irdn destinadas a financiar a adquisicion, construcion,
rehabilitacion ou mellora de bens inmobles por parte das organizacions profesionais
agrarias

A Conselleria do Medio Rural asinara cos tres sindicatos agrarios con representacion
un convenio de colaboracion para a adquisicién, construcion, rehabilitacion ou
mellora de bens inmobles vinculados a realizacion de actividades de interese en xeral
para o sector agrario. En total, destinard 6 millons de euros, distribuidos en seis
anualidades, segundo acordou o Consello da Xunta.

Con este convenio preténdese incentivar a funcion vertebradora do tecido social do
medio rural, como unha medida de apoio institucional artellada co obxectivo de
dignificar o papel das organizaciéons profesionais agrarias. Asi, a Conselleria do Medio
Rural comprométese a achegar a cantidade maxima de dous millons de euros a cada
unha das organizacions profesionais agrarias asinantes deste convenio, distribuidas
segundo as anualidades que se indican:

ANUALIDADES/IMPORTES
2007 2008 2009 2010 2011 2012
TOTAL
XX.AA. 109.300 €]  375.000 €]  375.000€ 375.000 €[  365.700 €]  400.000 €|  2.000.000 €
UU.AA. 109.300€|  375.000€|  375.000€| 375.000€|  365.700€|  400.000 €| 2.000.000 €
SLG 109.300€]  375.000€|  375.000€ 375.000 €| 365700 €|  400.000 €|  2.000.000 €
TOTAL 327.900 €| 1.125000€| 1.125.000€| 1.125.000€| 1.097.100€| 1.200.000€[  6.000.000 €

Estas cantidades iran destinadas a financiar a adquisicion, construcion, rehabilitaciéon
ou mellora de bens inmobles por parte das ditas organizacions profesionais agrarias, e

destinalos de xeito directo e

indefinidamente polas mesmas a actividades de

representacion dos agricultores e agricultoras e de interese en xeral para o0 sector
agrario por un periodo minimo de 10 anos. Para estes efectos, nas escrituras debera
importe da subvencion concedida pola

figurar esta circunstancia, asi como o

Conselleria do Medio Rural, ademais de facer referencia a este convenio e de ser
obxecto de inscricidn no rexistro publico correspondente.

Antecedentes historicos

Os antecedentes de 6rganos de participacion institucional de representantes do sector
agrario reméntanse a creacion das camaras agrarias en todo o territorio do Estado
espafiol, a través do Real decreto 1336/1977, do 2 de xufio, que se subrogaron nos
dereitos das Irmandades de labradores e gandeiros.

As irmandades de labradores e gandeiros, e posteriormente as Camaras Agrarias
establecian a obrigatoriedade de afiliacion de todas as persoas dedicadas
profesionalmente a actividade agraria, co que se nutriron de importantes recursos
dos/as labregos/as que posteriormente, acordada a sua extincién, pasaron a formar

parte de patrimonio publico.

Na actualidade, a articulacion da interlocucién institucional no eido agrario vén avalada
pola Lei 1/2006, do 5 de xufio, do Consello Agrario Galego, que supuxo a creacion
dun novo marco institucional para favorecer a participacion e colaboracion das
organizacions profesionais representativas do sector agrario coas institucions
competentes na materia asi como, impulsar o dialogo e colaboracién entre
administracions e axentes do sector para propiciar a busca de acordos nos asuntos de
maior relevancia para o sector agrogandeiro de Galicia.

As organizacions profesionais agrarias réxense polo principio de asociacion voluntaria,
contando tanto con recursos dos seus asociados como das administracions publicas
polo importante labor que cumpren de vertebracion do sector.

En concordancia con esa funcion vertebradora do tecido social do medio rural, cOmpre
adoptar medidas de apoio institucional, co obxectivo de dignificar o papel das
organizacions profesionais agrarias.

Este convenio apoia as OPAs con maior nivel de representatividade en Galicia. Ao
abeiro da Lei 1/2000, de 10 de xullo, convocéaronse eleccions democraticas no agro
galego, que determinaron a porcentaxe de representatividade das organizacions
profesionais agrarias con implantacion en Galicia, resultando como Unicas
representativas Xovenes Agricultores (XX.AA.-ASAJA), Unions Agrarias (UUAA-UPA)
e Sindicato Labrego Galego (SLG).

O PLAN DE FOMENTO DA LECTURA DE GALICIA BUSCA AUMENTAR O
PROTAGONISMO DO LIBRO NA SOCIEDADE DO PAIS

= Esta iniciativa prevé investir 30 milléns de euros ata 2011 para incrementar o
habito lector entre os cidadans de Galicia, especialmente en lingua galega

=0 Plan, froito do consenso entre os diversos culturais e sociais do pais sera debatido
na camara autondmica tras ser aprobado polo Consello da Xunta

*Promoverase a creacion dunha Oficina da Lectura como unidade permanente de
coordinacion, control e apoio do Plan de lectura

O Consello da Xunta aprobou esta mafia o Plan de fomento da lectura de Galicia,
unha iniciativa que nace co obxectivo de incrementar o protagonismo do libro na
sociedade do pais. Este proxecto, que proximamente sera debatido no Parlamento
galego, contara cun investimento de 30 milléons de euros ata 2011.

O Plan de fomento da lectura de Galicia parte do principio de que a lectura constitle
un dos bens estruturadores dunha sociedade e que contrible ao seu desenvolvemento
e progreso. Desde esa perspectiva, a iniciativa ten como principal obxectivo aumentar
o habito lector da poboacion de Galicia e, tendo en conta a realidade linguistica e
cultural do pais, pofierase especial énfase na lectura en galego.

Do consenso xurdido entre os diversos axentes sociais e culturais de Galicia e a
propia Administracion nace o Plan da lectura que busca crear un habito lector na
poboacion e facer medrar os indices de lectura, en especial en lingua galega. Asi, o
plan contempla un paquete de medidas que procuraran elevar o indice de lectura do
pais, € dicir, a democratizacion dos habitos lectores da sociedade.

Os politicas concretas recollidas no Plan de Fomento da Lectura agrdpanse en torno a
catro eixes de actuaciéon. O primeiro deles, que busca mellorar a imaxe social do libro
e da lectura, desenvolverase a través de medidas que buscan achegar a lectura aos
cidadans, a través de camparfas de publicidade, celebracion de eventos significativos
centrados na palabra escrita a partir de datas consolidadas no calendario, como o Dia
das Letras, o Dia de Rosalia ou o Dia da Poesia, ademais da cooperacion con
bibliotecas, librerias, editoriais e autores.

Asi mesmo, prevese promocionar o libro como vehiculo de enriguecemento persoal
para a cidadania e o fortalecemento dunha sociedade libre e con pleno exercicio dos
seus dereitos e posibilidades civis e democréaticas. Neste marco, impulsarase a
creacion de clubes de lectura e obradoiros de creacion literaria, mesmo virtuais, e se
incentivara a creaciéon de bibliotecas persoais e familiares, con medidas que faciliten a
adquisicion de libros.

Fortalecemento do sistema de bibliotecas

A segunda das lifas de traballo procurard desenvolver e fortalecer o sistema
bibliotecario publico de Galicia cun programa que prevé mellorar a calidade dos
centros publicos e escolares existentes na comunidade, asi como a creacion doutros
novos. Elaborarase un programa de dotacion de fondos bibliotecarios consonte as
necesidades detectadas polos profesionais das bibliotecas, coa fin de adecuar os
fondos &s necesidades de cada territorio, establecendo férmulas axiles de
actualizacion e incremento da da biblioteca virtual en lingua galega.

O terceiro piar deste Plan sublifia a importancia de darlle un pulo a lectura no ensino,
apostando, entre outras medidas, polo incremento dos fondos bibliograficos dos
centros educativos. Actuarase aqui tamén cara a motivacion, implicacion, formacion e
dotacion de medios axeitados para o profesorado, como artifice fundamental da
aprendizaxe e promocion da lectura.

Contémplase ademais a necesidade de apoiar a incorporacion a alfabetizacion
informacional, entendida como  desenvolvemento das necesidades de uso e
tratamento critico da informacién, é dicir, no desenvolvemento das habilidades de uso
e do tratamento critico da informacion, desde os primeiros anos da escolaridade.

Finalmente, desde o obxectivo xeral de formacion de promotores e medidadores da
lectura, a Conselleria de Cultura e Deporte creara programas de formacion especificos
para todas as persoas que poidan ter un labor sistematico de animacion a lectura.
Elaborarase unha guia de recursos de promocién da lectura en galego, promoveranse
certames e outras medidas para a divulgacion das medidas de fomento da lectura.
Ademais promoverase a creacion dunha Oficina da Lectura como unidade permanente
de coordinacion, control e apoio do Plan de lectura. Ademais desde a Administracion
apoiarase un programa de traduciéns do corpus universal e cientifico e crearase un
portal de lectura que recolla textos dixitalizados.

O Plan de fomento da lectura buscard tamén a implicacién de todas as instituciéns,
empresas e medios de comunicacion na promocion do libro e dos héabitos lectores.
Esta previsto que se elabore unha periodizacion das accions que desenvolver durante
o periodo 2007-2011 para conseguir os obxectivos desta iniciativa. Malia que a
dotacion econdmica inicial é de 30 milléns de euros, esta cantidade poderia ampliarse
coas achegas doutros organismos e institucions que desexaren promocionar o libro e
a lectura.

A XUNTA ACHEGARA 304.000 EUROS PARA O DESENVOLVEMENTO DAS
ACTIVIDADES PROMOVIDAS POLA FEDERACION GALEGA DE BALONCESTO

» O obxecto é financiar os gastos ordinarios da federacion e promover actividades de
difusion do baloncesto en Galicia

O Consello da Xunta aprobou hoxe a sinatura dun convenio de colaboracién entre a
Conselleria de Cultura e Deporte e a Federacion Galega de Baloncesto, a través do cal
se establecen as bases para a colaboracion no fomento do baloncesto galego. O
importe do convenio é de 304.000 euros, que se achegaran en duas mensualidades,
unha en 2007 e outra en 2008.

Este convenio enmarcase dentro das colaboracions que se estan a asinar 58
federacions deportivas galegas co obxecto de colaborar nos gastos ordinarios dos
entes federativos asi como desenvolver programas de promocion e fomento de
actividades de cada modalidade.

Este sistema de axudas as federacions galegas, a través de convenios individuais con
cada federacion, puxose en funcionamento no ano 2006, e con el preténdese atender
particularmente as necesidades de cada modalidade deportiva recofiecida en Galicia.

SANIDADE INVISTE CASE 18 MILLONS DE EUROS EN CONCERTOS CON
TRES CENTROS DA PROVINCIA DA CORUNA

O Consello da Xunta de Galicia reunido no dia de hoxe aprobou tres acordos polos
gue se autoriza a clausula adicional segunda ao concerto subscrito entre o Servizo
Galego de Saude e os Policlinicos Santa Teresa, o Instituto Médico Cirdrxico San
Rafael (ambos os dous na Corufia), e a Policlinica A Rosaleda (en Santiago de
Compostela).

Mediante esta clausula actualizase tanto a carteira de servizos como 0s conceptos
facturables, as tarifas aplicables e o importe estimado para este ano no marco destes
tres concertos establecidos pola administracion sanitaria galega cos anteditos centros.

Asi, o importe total estimado para este ano para o concerto do Servizo Galego de
Saude co Policlinico Santa Teresa é de 7.300.000 euros; co Policlinico A Rosaleda é
de 3.750.000 euros; e co Instituto Médico Cirdrxico San Rafael é de 6.900.000
euros.

O GOBERNO GALEGO E A FUNDACION MONTE DO GOZO COLABORARAN
NO DESENVOLVEMENTO DO PROGRAMA TERAPEUTICO EDUCATIVO
PROXECTO HOME

= No marco desta colaboracion, a Conselleria de Sanidade aboara, no presente ano, a
cantidade de 835.361 euros

» Ademais, a Xunta achegara méis de 200.000 euros para a realizacién das obras de
acondicionamento e mellora das instalacions que a antedita Fundacion ten no Pazo
de Guizamonde, en Ourense

A Conselleria de Sanidade e a Fundacion Monte do Gozo subscribirdn dous convenios
de colaboracion para, por unha banda, desenvolver o programa terapéutico educativo
Proxecto Home e, pola outra, co fin de proceder a realizar obras de acondicionamento
e mellora das instalacions que a antedita Fundacion ten no Pazo de Guizamonde
(Ourense). Asi o0 aprobou hoxe o Consello da Xunta de Galicia.

O primeiro dos convenios supora o desenvolvemento do programa Proxecto Home, de
atencién e rehabilitacién de persoas con problemas derivados do consumo de drogas,
atendendo a planificacion e criterios do Plan de Galicia sobre Drogas, especialmente
aos principios de anonimato, voluntariedade e gratuidade da asistencia.

O programa Proxecto Home comprende tres fases: a de acollida, de caracter
ambulatorio e dunha duracion que oscila entre 4 e 6 meses; e as de comunidade
terapéutica e reinsercion (ambas as duas de duracion variable). A prestacion dos
mencionados servizos levarase a cabo nos dispositivos que a Fundacion ten na nosa
Comunidade Autonoma (Vigo, Ourense, Lugo, Santiago, Vigo, entre outros).

No marco deste convenio, a Conselleria de Sanidade abonara para o0 seu
desenvolvemento, no presente ano, a cantidade de 835.361 euros.

O segundo dos convenios, o referido a realizacion de obras de acondicionamento e
mellora das instalaciéns existentes no pazo de Guizamonde (Ourense), supora unha
mellora substancial en aspectos referidos & apertura de novos servizos terapéuticos.
Para tal fin, a Conselleria de Sanidade aboaralle & Fundacion Monte do Gozo a
cantidade de 207.785 euros.

SANIDADE E A UNIVERSIDADE DE SANTIAGO COLABORARAN NO
DESENVOLVEMENTO DE ACTIVIDADES DE FORMACION SOBRE ANALISE
ESTATISTICA DE DATOS EPIDEMIOLOXICOS

» Sanidade contempla, dentro do Plan de mellora dos servizos de saude publica, o
impulso da educacion para a saude e o fomento de estilos de vida saudables

» Permitira, tamén, desenvolver os programas de educacién sobre a prevalencia de
condutas de risco na poboacion

» Pola sta banda, a Universidade de Santiago de Compostela, ten coma un dos seus
fins a formacion de profesionais e especialistas en materias que afecten ao
desenvolvemento sanitario de Galicia

O Goberno galego autorizou hoxe un convenio de cooperacion entre a Conselleria de
Sanidade e a Universidade de Santiago, para o apoio tecnoléxico e o
desenvolvemento de actividades de formacion sobre andlise estatistica e tratamento
de datos aplicados & epidemioloxia.

Sanidade contempla, dentro do Plan de mellora dos servizos de saude publica, o
impulso da educacion para a saude e o fomento de estilos de vida saudables, e para
desenvolver os programas de educacion son precisos datos sobre a prevalencia de
condutas de risco na poboacion.

Pola sUa banda, e tal e como queda recollido no convenio, a Universidade de Santiago
ten como un dos seus fins a formacién de profesionais e especialistas en materias
gque afecten o desenvolvemento sanitario de Galicia.

En concreto, ao abeiro deste convenio, desenvolverase, entre outros temas, unha
estratexia de analise (temporal, espacial e espazo-temporal) de diversos problemas
epidemioloxicos. Asi mesmo, desefiarase un sistema estable de informacion sobre
condutas de risco para a saude.

O financiamento dos traballos realizarase con cargo & Conselleria de Sanidade, que
achegara un total de 198.000 euros en dous anos (96.000 no 2007 e 102.000 no
2008).

POLITICA TERRITORIAL ACHEGA 313.000 EUROS PARA OBRAS DE
EMERXENCIA EN ESTRADAS DO NORTE DE PONTEVEDRA AFECTADAS
POLAS CHOIVAS DO OUTONO

= Politica Territorial cumpre asi co preceptivo tramite administrativo ante o Consello
da Xunta

A Conselleria de Politica Territorial, Obras Publicas e Transportes deuLLE hoxe conta
ao Consello da Xunta da declaracion de emerxencia de diversas obras acometidas en
estradas do norte da provincia de Pontevedra, que se viron afectadas polas choivas
de outubro e novembro. A estas actuacions destinaronse 313.419,87 euros, que se
engaden as obras e proxectos tamén de emerxencia dos que xa se deu conta en
anteriores reunions do Consello da Xunta.

As obras declaradas de emerxencia pola CPTOPT, das que hoxe se deu conta, inclien
actuacions diversas en varios concellos: Caldas de Reis (reparacion de duas pontes no
rio Sanxumil e reparacion do camifio municipal de Paradela-Bemil), Vilanova de Arousa
(reparacion da ponte municipal de Curras no lugar de Caleiro), Poio (reparacion do
contorno da ponte de Salde no camifio de Rial) e Cambados (reparacion da estrada
municipal do muifio da Seca ao Centro Cultural de Corbillon).

Esta € a sétima reunion do Consello da Xunta na que a CPTOPT da conta de obras de
emerxencia. Ata o de agora estas actuaciéns suman un investimento total de méis de
11,7 millbns de euros, destinados a reparacions tanto de estradas de titularidade
autonémica como municipais.

O GOBERNO GALEGO REFORMULA O SEU PROGRAMA DE FOMENTO DE
ESTILOS DE VIDA SAUDABLES PARA FAVORECER A PARTICIPACION E A
ABORDAXE INTEGRAL DA PREVENCION DE RISCOS

= A Conselleria de Sanidade presentoulle un informe ao Consello da Xunta sobre o
Programa galego de actividades saudables, exercicio e alimentacion (PASEA)

* No horizonte de 2009, ao abeiro deste plan, investiranse un total de 5 milléns de
euros

A conselleira de Sanidade, Maria José Rubio Vidal, presentoulle hoxe ao Consello da
Xunta de Galicia un informe sobre o novo desefio do Programa galego de actividades
saudables, exercicio e alimentacién (PASEA), que estd a desenvolver a Direccion
Xeral de Saude Publica. Este novo desefio céntrase no fomento dos estilos de vida
saudables e favorece a participacion e a abordaxe integral da prevencion de riscos.

Este programa, que exemplifica a inequivoca aposta do Goberno galego polo fomento
dos estilos de vida saudables como soporte efectivo e sustentable dun alto nivel de
saude e de benestar, conta este ano cun orzamento de 1.350.000 euros, fronte aos
520.000 euros do exercicio anterior. Ata 2009, a Conselleria de Sanidade investira
neste plan un total de 5 millons de euros.

A obesidade, a hipertension arterial, a diabetes mellitus, as enfermidades
cardiovasculares e varios tipos de cancro son as enfermidades crénicas non
transmisibles que se queren previr con esta iniciativa. Estas enfermidades son cada
vez mais importantes na discapacidade e morte prematura da poboacién. Os ultimos
estudos clarifican que as verdadeiras causas de enfermidade e morte mais frecuentes,
teflen que ver con factores de comportamento das persoas, integrados nos seus
estilos de vida, habitos de alimentacion, actividade fisica, consumo de tabaco ou
exposicion ao seu fume, as relacions afectivo-sexuais, as actitudes e comportamentos
de prevencién de accidentes e lesions...

O novo programa galego de actividades saudables incrementa as vias e redes de
comunicacion, adecua o seu financiamento para unha mellor xestion e fomenta a
interaccion de diversas estratexias de aplicacién simultaneas, que pretenden unha
toma de conciencia significativa e a mobilizacibn comunitaria fronte ao importante e
complexo problema de salde colectivo a que nos referimos: a obesidade da
poboacion.

Este programa desenvolve diversas estratexias que implican a participacion activa de
axentes de saude do sistema sanitario galego, con capacitacion necesaria para
detectar e comprender o problema e como Unica garantia de impacto real nas
poboacions ou grupos diana. Promove, tamén, un modelo de accidon multisectorial con
actividades de difusion da informacion e uso da comunicacién e da educacion, e a

mobilizacion de recursos para fomentar a toma de conciencia e a participacion
doutros axentes da saude comunitarios, organizacibns e sectores sociais na
promocion da saude.

O Programa galego de actividades saudables, exercicio e alimentacion establece
diversos ambitos de desenvolvemento das suas estratexias e iniciativas, e priorizaas
para facilitar a participacion activa dos diversos axentes de saude que interactdan coa
poboacion en todos aqueles espazos sociais propicios para unha intervencion
colectiva e participativa en saude publica.

As iniciativas e actividades recollidas neste programa terdn ben un caracter de
acordos ou convenios con diversas administracions ou entidades promotoras dos
obxectivos deste, ou ben de proxectos desenados e planificados para os diversos
ambitos de desenvolvemento especifico da suas estratexias e das diversas
poboaciéns diana que lles corresponden.

O Programa galego de actividades saudables, exercicio e alimentacion (PASEA) é o
desenvolvemento galego da Estratexia para a nutricién, actividade fisica e prevencién
da obesidade (NAOS) impulsada polo Ministerio de Sanidade e coordinada pola
Axencia Espafiola de Seguridade Alimentaria e Nutricion, para servir de plataforma
desde a cal se coordinen as iniciativas que contriblan a lograr os cambios necesarios
gue permitan previr a obesidade, reducindo o sedentarismo e cambiando os héabitos
dietéticos das poboacions.

